
İQTİSADİYYAT

Avropa Yenidənqurma və İnkișaf Bankı 
ölkəmizdə 35 layihə həyata keçirir

Özbəkistanın Səmərqənd 
şəhərində Avropa Yenidənqurma və 
İnkişaf Bankının (AYİB) İdarəedicilər 
Şurasının “Dayanıqlılığa sərmayə 
qoyuluşu” mövzusunda 32-ci illik iclası 
başlayıb. Toplantıya  73 ölkədən 2 
mindən çox qonaq, o cümlədən xarici 
dövlətlərin nümayəndələri, transmilli 
korporasiyalar, beynəlxalq maliyyə 
institutları və bankların rəhbərləri, 
iqtisadiyyat, investisiya, maliyyə və 
texnologiya sahələri üzrə ekspertlər, 
həmçinin mətbuat nümayəndələri 
qatılıb.  

Əsas mövzusu iqtisadiyyatın davam-
lılığına sərmayə qoyuluşu olan tədbirdə    
banka üzv ölkələrin üzləşdiyi çətinliklə-
rin aradan qaldırılması üçün layihələrin  
hazırlanmasına dair panel müzakirələrin 
keçirilməsi planlaşdırılıb. ç gün davam 
edəcək toplantı çərçivəsində beynəlxalq 
ticarət, ener i təhlükəsizliyi, bərpaolunan 
ener i mənbələri, kiçik və orta biznesin 
iqtisadi   əhəmiyyəti, inkişaf etməkdə 
olan bazarlarda rəqəmsallaşma,  AYİB-
nin “Yaşıl şəhərlər” Proqramı, “Regional 
iqtisadi perspektivlər” kimi mövzular üzrə 
sessiyaların təşkili nəzərdə tutulub.   

Xatırladaq ki, Azərbaycan 1992-ci 
ildən AYİB -nin üzvüdür. Bankın Azər-
baycana investisiyaları ümumi portfelin 
1 faizini təşkil edir. Bu maliyyə  qurumu 
Azərbaycanda indiyədək 188 layihəyə 
ümumilikdə 3,53 milyard avro sərmayə 
yatırıb. AYİB -nin investisiya portfelində 
özəl sektorun payı 13 faiz təşkil edib. 

Hazırda respublikamızda bankın 
portfelində 35 aktiv layihə var. Həmin la-
yihələr üzrə portfel 844 milyon avro təşkil 
edir. Əməliyyat aktivləri 729 milyon avro, 
ümumi ödənişlər isə 3,036 milyard avro 
həcmindədir.  

AYİB-in Azərbaycan nümayəndəli-
yinin rəhbəri Kamola Mahmudovanın 
sözlərinə görə, bank cari ildə energetika, 
nəqliyyat, özəl sektor, kiçik və orta sahib-
karlıq, həmçinin bank sektoru kimi bir sıra 
sahələrdə 300 milyon dollara yaxın in-
vestisiya qoymağı planlaşdırır. Nəqliyyat 
sahəsinə toxunan K.Mahmudova bildirib 
ki, beynəlxalq maliyyə təşkilatı Avropa 
ilə Asiyanı birləşdirmək üçün Azərbayca-
nın Orta Dəhlizə inteqrasiyasına kömək 
edəcək layihələrə investisiyaların ayrıla-
cağını da planlaşdırıb. mumilikdə AYİB 
bu layihələri ilə əsas diqqəti dəmiryolu 
daşınmaları, Xəzər dənizi və Qara dəniz 
vasitəsilə tranzit kimi nəqliyyat-logistika 
əlaqələrinin təkmilləşdirilməsinə yönəlt-
məyi qərarlaşdırıb.   

Yeri gəlmişkən, 2022-ci ildə AYİB 
Azərbaycanda doqquz layihəyə 86 mil-
yon avro investisiya qoyub. İnvestisiya-
ların 71 faizi ölkədə “yaşıl” iqtisadiyyatın 
inkişafına, bərpa olunan ener i mənbələ-
rinə, dayanıqlı infrastrukturun yaradılma-
sına, habelə telekommunikasiya, Kİ  və 
texnologiya sektoruna yönəldilib. Bundan 
başqa, ötən il AYİB Azərbaycanda ener i 
mənbələrinin diversifikasiyasına mühüm 
töhfə verib.

Burada onu da qeyd edək ki, bank 
investisiya fəaliyyəti ilə yanaşı, proq-
nozlaşdırma da həyata keçirir. Məsələn, 
AYİB 2023-cü il üçün Azərbaycanda real 

DM-in artımını yenidən 2,5 faiz proq-
nozlaşdırıb. Maliyyə qurumu bununla 

bağlı yaydığı hesabatda gələn il üzrə 
müəyyənləşdirdiyi 2,7 faizlik iqtisadi ar-
tım proqnozunu da     dəyişməyib. Başqa 
sözlə, AYİB bu ilin fevral proqnozuna hər 
hansı dəyişiklik etməyib.

Qeyd edək ki, AYİB 2022-ci il üzrə 
Azərbaycanda iqtisadi artımı 4,6 faiz 
müəyyənləşdirmişdi. Bank mütəxəs-
sislərinin fikrincə, iqtisadi artımla bağlı 
proqnozun ötən ildən az olması iqtisadi 
artıma təsir göstərəcək əsas risklərin da-
vamlı in yasiya və əmtəə asılılığı ilə bağ-
lılığından irəli gəlir.  

Yeri gəlmişkən, burada nühüm bir 
məqama da toxunmaq istərdik. Belə ki, 
AYİB bu gün respublikamıza investisiya 
qoyuluşu ilə bağlı diqqəti daha çox “mavi” 
hidrogenə yönəldir və bu, əsasən ən ar-
zuolunmaz əlavə məhsul olan karbon 
dioksidi tutmaq üçün istifadə olunur. Bu, 
cəlbedici bir fikirdir, xüsusən ona görə ki, 
ölkəmizdə həm təbii qaz bolluğu, həm də 
karbonun tutula biləcəyi tükənmiş neft və 
qaz yataqları var. Bununla belə, respub-
likamızda “yaşıl” hidrogenin, atmosferə 
atılmadan sudan çıxarılan hidrogenin 
ən təmiz formasının istehsalına xüsusi 
önəm verilir. 

V.BİN A O LU, “Xalq qəzeti”

Bu gün ölkələrimiz arasında əlaqələr bütün istiqamətlərdə uğurla davam 
etdirilir. Hazırda Özbəkistanda 40 mindən çox azərbaycanlı yaşayır. Onlar 
bu ölkənin sosial-iqtisadi, mədəni və digər sahələrində fəal iştirak edirlər. 
Dövlətimizin başçısı İlham Əliyevin xarici siyasətində başlıca məsələlərdən 
biri də uzaq, yaxın, bütün dost və qardaş ölkələrlə əməkdaşlığa xüsusi 
önəm verilməsidir. Həmçinin dünyanın hansı nöqtəsində olmağından, harada 
yaşamasından asılı olmayaraq hər bir azərbaycanlının taleyinə laqeyd 
yanaşılmamasıdır.

Azərbaycan–Özbəkistan 
münasibətləri yeni müstəvidə

Prezidenti İlham Əliyev mayın 
15-də Özbəkistan Ali Məclisi Senatı-
nın sədri Tənzilə Narbayevanı qəbul 
edərkən bu barədə ətra ı danışılıb. 
Söhbət zamanı ümummilli liderin dost 
və qardaş Özbəkistanla   əlaqələrə 
böyük diqqət yetirdiyini xatırladan döv-
lətimizin başçısı bu siyasətin hazırda 
da bütün istiqamətlərdə uğurla davam 
etdiyini məmnunluqla vurğulayıb. Pre-
zident İlham Əliyev Özbəkistanın döv-
lət başçısı ilə dostuq münasibətlərinin 
ikitərə i əlaqələrimizin genişlənməsi 
işinə xidmət etdiyini bildirib və bu işdə 
qarşılıqlı səfərlərin önəmini diqqətə 
çatdırıb.   

Dövlətimizin başçısı bu yaxınlarda 
Füzulidə olarkən Özbəkistan Preziden-
ti tərəfindən özbək xalqı adından hə-

diyyə olaraq burada inşa edilən məktəb 
binasında aparılan tikinti işləri ilə tanış 
olduğunu məmnunluqla xatırladıb.

Yeri gəlmişkən,  2021-ci ilin noyabr 
ayında İstanbulda Türk Dövlətləri Təş-
kilatının III Zirvə görüşündə Özbəkis-
tan Prezidenti Şavkat Mirziyoyev işğal-
dan azad edilmiş Füzulidə Özbəkistan 
büdcəsinin vəsaiti hesabına məktəb 
tikiləcəyini vurğulamışdı. Hazırda tikin-
ti işləri yüksək səviyyədə aparılır. Beş 
korpusdan ibarət olan məktəb binası 
Özbəkistan dövlətinin işğaldan azad 
olunmuş Füzuli torpağına və füzulililərə 
qardaş töhfəsidir.     

V.BA RAMOV,   
Q. ƏN ƏRLİ 

Dünyada ticarət 
tərəfdaşlarımızın sayı artır
Bu ilin yanvar-mart aylarında Azərbaycan Respublikasının hüquqi və fiziki 

şəxsləri dünyanın 171 ölkəsindəki tərəfdaşları ilə ticarət əməliyyatları həyata 
keçirib. Hesabat dövründə Azərbaycan dünyanın 89 ölkəsinə məhsul ixrac 
edib. Bununla yanaşı, cari ilin ilk rübündə respublikamız 165 ölkədən  müxtəlif 
növ mallar idxal edib. 

 Dövlət Statistika Komitəsi ölkəmizin 
əsas xarici ticarət tərəfdaşlarının adlarını 
açıqlayıb. Komitənin məlumatına görə, 
yanvar-mart aylarında Azərbaycanın xa-
rici ticarət dövriyyəsinin 25,3 faizi İtaliya, 
13,8 faizi Türkiyə, 9 faizi Rusiya, 5,3 faizi 
Çin, 3,9 faizi Almaniya, 3,8 faizi İsrail, 3,5 
faizi İspaniya, 3,2 faizi Yunanıstan, 3,1 
faizi Hindistan, 2,7 faizi Rumıniya, hər biri 
2,5 faiz olmaqla Çexiya və Fransa, 2,3 
faizi Gürcüstan, 1,8 faizi Türkmənistan, 
1,4 faizi Avstriya, hər biri 1,1 faiz olmaqla 
İran və Qazaxıstan, 1 faizi yetnam, 12,7 
faizi isə digər ölkələrlə aparılmış idxal-ix-
rac əməliyyatlarının payına düşüb.

Bütövlükdə isə, gömrük orqanlarında 
qeydiyyatı aparılmış, lakin gömrük rəs-
miləşdirilməsi tam başa çatdırılmamış 
ixrac olunan xam neft və təbii qazın sta-
tistik qiymətləndirilmiş dəyəri nəzərə alın-
maqla cari ilin birinci rübündə ölkəmizin 
xarici ticarət dövriyyəsi 12 milyard 269,3 
milyon ABŞ dolları təşkil edib. Xarici ti-
carət dövriyyəsinin 7 milyard 700 milyon 
dolları ixracın, 4 milyard 569,3 milyon 
dolları isə idxalın payına düşüb. Hesabat 
dövründə Azərbaycandan 912,2 milyon 

dollarlıq qeyri-neft məhsulları ixrac olu-
nub. 

Cari ilin ilk rübündə Azərbaycanın 
ixrac marşrutları vasitəsilə xam neft, 
neft məhsulları və təbii qazın ixracı da 
ahəngdar şəkildə davam edib. Dövlət 
Gömrük Komitəsinin məlumatına görə, 
yanvar-mart aylarında ölkəmizdən 4,2 
milyard dollarlıq xam neft və neft məh-
sulları ixrac olunub. Həmin məhsulların 
alıcıları isə İtaliya, İsrail, İspaniya, Hin-
distan, Çexiya, Almaniya, Türkiyə, Yu-
nanıstan, Avstriya, Rumıniya, İrlandiya, 
Sinqapur, yetnam, İndoneziya, Fransa 
və Portuqaliya olub. Bundan əlavə, he-
sabat dövründə Azərbaycan 6,5 milyard 
kubmetr təbii qaz ixrac edib. Qazın 2,9 
milyard kubmetri Avropaya, 2,7 milyard 
kubmetri Türkiyəyə, 0,9 milyard kubmetri 
isə Gürcüstana göndərilib.

Azərbaycanda davam etdirilən çe-
vik iqtisadi islahatlar, iqtisadiyyatının 
şaxələndirilməsi istiqamətində həyata 
keçirilən mühüm tədbirlər, eləcə də işğal-
dan azad olunmuş ərazilərimizin iqtisadi 
potensialının hərəkətə gətirilməsi qey-
ri-neft sektoruna bir dinamizm, inkişaf gə-

tirib. Məhz bunun nəticəsidir ki, son illər 
ölkəmizdə qeyri-neft məhsullarının isteh-
salında artım müşahidə edilir. Bu da ixra-
cın strukturunda qeyri-neft məhsullarının 
xüsusi çəkisinin artmasına səbəb olur. 
İqtisadi İslahatların Təhlili və Kommuni-
kasiya Mərkəzinin yaydığı ilkin məlumata 
əsasən, cari ilin  aprel ayında Azərbay-
canın qeyri-neft sektoru üzrə ixracı 275 
milyon dollar təşkil edib. Xatırladaq ki, bu 
göstərici 2022-ci ilin aprel ayı ilə müqa-
yisədə 15 faiz və ya 35,8 milyon dollar 
çoxdur. Ötən ay ixrac olunan qeyri-neft 
məhsulllarının 66,3 milyon dollarını və 
ya 24,1 faizini yeyinti məhsulları, 208,7 
milyon dollarını, yaxud 75,9 faizini isə 
qeyri-yeyinti məhsulları təşkil edib. Bü-
tövlükdə isə, bu ilin ilk dörd ayında yeyinti 
məhsulları üzrə ixrac 236,2 milyon dollar 
təşkil edib. İxracın strukturunda spirtli və 
spirtsiz içkilərin payı 6 dəfə, şəkər ixracı 
isə 27,6 faiz artıb.

Mərkəzin məlumatında qeyd olunur 
ki, 2023-cü ilin yanvar-aprel ayları ər-
zində aqrar və aqrar-sənaye məhsulları 
üzrə birgə ixracın statistik dəyəri 9,1 faiz 
artaraq 248,2 milyon dollar təşkil edib. 
Qeyri-neft-qaz ixracının tərkib hissəsin-
də əhəmiyyətli yer tutan aqrar-sənaye 
məhsullarının yaratdığı dəyər isə ötən 
ilin müvafiq dövrü ilə müqayisədə 53,8 
faiz artaraq 74,7 milyon dollar olub. Yeri 
gəlmişkən, İqtisadiyyat Nazirliyinin qiy-
mətləndirmələrinə görə, 2027-ci ilə qədər 

qeyri-neft ixracının həcmi 5 milyard dolla-
radək artacaq.

2023-cü ilin yanvar-mart ayları ərzin-
də Azərbaycanın qeyri-neft məhsulları 
ixrac edən ölkələrin siyahısında ilk yerdə 
qardaş Türkiyə qərarlaşıb (339,9 milyon 
dollar). Sonrakı yerlər Rusiya (200,7 mil-
yon dollar), Gürcüstan (109,2 milyon dol-
lar), İsveçrə (29,7 milyon dollar) və Qa-
zaxıstana (27,6 milyon dollar) aid olub. 

Bununla belə, mövcud ixrac əməliy-
yatları ölkəmizin iqtisadi potensialını tam 
əks etdirmir. Məhz buna görə də son illər 
Azərbaycan özünün ticarət tərəfdaşları 
ilə bu sahədə əlaqələrin daha da geniş-
ləndirilməsi istiqamətində səylərini artırır. 
Bu baxımdan dövlət rəhbərlərinin qarşı-
lıqlı səfərləri, eləcə də hökumətlərarası 
iqtisadi komissiyaların birgə iclasları xü-
susi əhəmiyyət kəsb edir.

Qeyd edək ki, 2023-cü ilin birinci rü-
bündə Azərbaycanda 0,4 faizlik iqtisadi 
artım qeydə alınsa da, Dünya Bankının 
ölkəmizlə bağlı son proqnozu nikbinliyə 
əsas verir. Belə ki, bank hesab edir ki, 
cari ilin yekununda Azərbaycanda iqtisa-
diyyatın artımı 2,2 faiz təşkil edəcək. Eyni 
zamanda, bank növbəti iki ildə ölkəmizdə 
ümumi daxili məhsul istehsalının müvafiq 
olaraq 2,1 faiz və 2,6 faiz yüksələcəyini 
proqnozlaşdırır. Ekspertlərin fikrincə, or-
tamüddətli perspektivdə Azərbaycanda 
iqtisadi artım, əsasən, böyük həcmli in-
vestisiyalar, eləcə də Azərbaycan Res-
publikasının 2022-2026-cı illərdə sosi-
al-iqtisadi inkişaf Strategiyasının həyata 
keçirilməsi üçün dövlət xərclərinin artma-
sı hesabına baş verəcək.  

Mir a r AQUBZADƏ,  
“Xalq qəzeti”

İndiyədək 188 layihəyə  
3,53 milyard sərmayə qoyulub

Vəkil H Ü S E Y N O V ,  
iqtisadçı-ekspert

AYİB-in ölkəmizdə diqqət yetir-
diyi bir neçə təşəbbüsü xatırlatmaq 
istərdim. Bunların sırasında təşkila-
tın maliyyələşdirəcəyi “Kiçik biznes 
üçün maliyyə və məsləhət” layihəsi də 
mühüm əhəmiyyətə malikdir. Bu, ilk 
növbədə, respublika iqtisadiyyatında 
kiçik və orta biznesin dominantlığının 
diqqət mərkəzində saxlanılması ilə 
bağlıdır. Çünki dövlət investisiyaları 
hesabına yaradılan müasir iqtisadi in-
frastruktur kiçik və orta sahibkarlığın 
inkişafını sürətləndirir.    

Hazırda ölkədə inkişafın əsas qüv-
vəsi sahibkar olduğundan, dövlət bü-
tün qüvvəsini və resurslarını rəqabətli 
və dayanıqlı iqtisadi fəaliyyət mühiti-
nin dəstəklənməsinə, eyni zamanda, 
biznes şəraitinin daha da yaxşılaşma-
sına yönəldir. Bu model biznesin inki-
şafını, bu sahədə yalnız bacarıqların 
bütün sahələrdə uğurun fundamental 
şərti olacağını diqtə edir. 

Biznesin bütün bazarlarda səmərə-
li fəaliyyəti üçün zəruri şərtlərin təmin 
olunması, iqtisadiyyata cəlb edilən in-
vestisiyaların, mülkiyyətçilərin mülkiy-
yət toxunulmazlığının, onların iqtisadi 
maraqlarının qorunması məqsədilə 
müəyyən layihələr gerçəkləşdirilir.

Azərbaycan hökuməti tərəfindən 
bütün bu məsələlər nəzərə alınaraq 
“Kiçik biznes üçün maliyyə və məs-
ləhət” layihəsi dəstəklənib. Yeri gəl-
mişkən, İsveçrənin İqtisadi Məsələlər 
üzrə Dövlət Katibliyi (SECO) tərəfin-
dən Azərbaycanda adıçəkilən layihə-
nin maliyyələşdirilməsinə qərar verilib.

Məlumata görə, SECO 2027-ci ilə 
qədər davam edəcək bu layihəyə 2 
milyon İsveçrə frankı (təxminən 2,25 
milyon ABŞ dolları) ayıracaq. Layihə 
AYİB-in Kiçik Biznesə Təsir Fondunun 
(SBIF) xətti ilə həyata keçiriləcək.

Bütün bunlarla bərabər, sözüge-
dən maliyyə təşkilatı tərəfindən yaxın 
vaxtlarda “Azərbaycan Xəzər Dəniz 
Gəmiçiliyi” QSC-yə (ASCO) yeni gə-
milərin alınması ilə bağlı 60 milyon 
ABŞ dolları məbləğində uzunmüddətli 
kredit ayrılması nəzərdə tutulub. 

Bu layihə ASCO-ya Xəzər dəni-
zindən kənarda beynəlxalq sularda 
ticarət donanması əməliyyatlarını ge-
nişləndirməyə, regional kommunika-
siyaları və ticarət əlaqələrini yaxşılaş-
dırmağa kömək edəcək.

Sonda onu da xatırladaq ki, Prezi-
dent İlham Əliyevin tapşırığı ilə 2020-
ci ildə Azərbaycanda ilk olaraq, Gəncə 
AYİB-nin “Yaşıl şəhərlər” proqramına 
qoşularaq şəhərdə ən aktual ekolo i 
problemləri, iqlim dəyişikliyi risklərini 
müəyyənləşdirməyə və prioritetləşdir-
məyə başlayıb.

E ert rəyi

“Zəngilan” tankeri suya salınıb
İqtisadi Zonaların İnkişafı Agentliyinin (İZİA) idarəçiliyində olan Qaradağ 

Sənaye Parkının rezidenti “Bakı Gəmiqayırma Zavodu” MMC tərəfindən 
hazırlanan “Zəngilan” tankerinin mayın 16-da suya salınması mərasimi 
keçirilib.

Bu, Azərbaycanda inşa 
edilən sayca ikinci neft və 
kimyəvi məhsullar daşıyan 
tankerdir.

Bakı Gəmiqayırma Zavo-
du” MMC-nin İdarə Heyətinin 
sədri Elşad Nuriyev məlumat 
verib ki, gəminin gövdə his-
səsinin inşası 100 faiz başa 
çatıb. Qalan tamamlanma iş-
ləri Gəmiqayırma Zavodunun 
yanalma körpüsündə davam 
etdiriləcək. 

Onun sözlərinə görə, yeni 
nəsil “Zəngilan” tankerinin 
uzunluğu 141 metr, eni 16.9 
metr, bortunun hündürlüyü isə 6 metrdir. 
15 nəfərlik heyətlə idarə edilən gəmi sa-
atda 10 knot sürətlə hərəkət edə biləcək. 
Tanker xam neft və neft məhsulları da-
şınması üçün nəzərdə tutulmuş ümumi 
tutumu 9 min 212 kubmetr olan 6 yük çə-
ninə malikdir. Dedveyti dənizdə və çayda 
8 min 9 ton təşkil edən gəmi ən müasir 
avadanlıqlarla, o cümlədən hər biri 1,200 
kW gücə malik iki ədəd baş mühərrik, 

yük nasosları, havalandırma sistemi, na-
viqasiya cihazları və separator ilə təchiz 
edilib.

Zavodun yanalma körpüsündə is-
tismar sınaqları başa çatdıqdan sonra 
“Zəngilan” tankerinin dəniz-istismar sı-
naqlarına başlanacaq. Yeni nəsil Zən-
gilan  tankerinin xarici sularda istismarı 
nəzərdə tutulur.

